
Qulliq Alrujaqtuqtunun Ikumadjutiit (QEC) tunihimajuq uuminga Tamainnut 
Akitutilaanginni Uuktutimik (GRA) tukhiqhutik aallanguqtirutikhanik pauwatuutikkut 
akitutilaanginnun, atulirluni Aipuri 1, 2025. Tunihimajuq Ministamun munarijumun 
QECkunnik, una uuktuuti ihivriuqtauniaqtuq uqautiqarluni nunaptingnin Auladjutikhanun 
Akitutilaanginnun Ihivriuqtiit Katimajiit (URRC). 
 
Tukhiruti pijumajuq akitutilaanginnun akittuqjuummirutinik angummadjutijaami QECkut 
maniliurutinun pitqujauhimajun uvani 2025–2026mi. Pidjutainnuin aallakkiiktuni 
akiliqtuivaktuni naunaitkutainni ikajuutinilu pinahuarutini hailihimajun Nunavunmiunnun, 
hulaquti ilikkuuqtunun inungnun pauwatuutikkut akiliqtakhat aallakkiingniaqtun. 
Ilakhait uuktuutimi ilaujun: 
 

• Tatqiqhiutini Havagutikkut Akiliqtakhami Ihuaqhaidjuti:  
o Igluqaqtunut Akiliqtuijut: Akittuqjuummiqtuq talvanga $18min uvunga 

$36mun. 
o Nanminiqaqtut Akiliqtuiyut: Akittuqjuummiqtuq talvanga $8min talvunga 

$16mun attauhirmi kW. 
• Atuqtauraanginnaqtumi auladjutikkut aktilaangani akittuqjuummirutimik imaatun 

9.5%mik 
 

Hapkuat ihuaqhaidjutit turaangajun pimmarighariami akiinniik utiqtiffaarutainnun. 
Akhuunaqtumilu, ataani uumani Nunavunmi Pauwatuutikkut Ikajuutimi Pinahuarutimi 
(NESP), hapkuat akiliqtuijinun akikkut ihuaqhaidjutit hulaqutilimaittun kavamaungittunun 
igluqaqtunun akiliqtuijiit akilitakhainnun. 
 
Taimaalu, QEC tukhiqtuq atuqtauraanginnaqtumi auladjutikkut aktilaangani 
akittuqjuummirutimik imaatun 9.5%mik kiudjutikkut maniliurutinun ikitpallaarutainnun 
ihumaliraangata tahamaniittun akitutilaangit unalu Uqhuqjuani Aajjikkiiktihimanikut 
Akitutilaanganik (FSR) ikajuutimi. 
 
“Hivulliutijumajavun imaa pipkainikkut nakuujumik qajangnaittumiklu pauwatuutikkut 
pidjutikhanik Nunavunmun,” uqaqtuq Ernest Douglas, Atanngujaq Angijuqqaaqlu 
QECkunnun. “Hapkuat akitutilaanginni ihuaqhaidjutit ihariagijaujun nutaanguqtirnirnun 



 
himmiqtirnirnullu utuqqanik pauwaliqivikkut auladjutainnik angummadjutijaami nunapta 
angiklijuummiliqtun auladjutikhani ihariaginirnik.” 
 
URRC naunaijarniaqtaa tukhiruti pijumajuqlu inungnin uqautainnik. QEC akhuuqtait 
tamaita Nunavunmiut ilauquplugin taimaatun tunilutik uqautimingnik uvunga 
URRC@gov.nu.ca talvuuna 5 p.m. uvani Januali 24, 2025. 
 
Aallanun ilitturipkaidjutinik, www.qec.nu.ca 

